
Shri Lakshminrisimha Ashtottarashatanama Stotram

શ્રીલક્ષ્મીનૃસિંહાષ્ટોત્તરશતનામસ્તોત્રમ્ 

અસ્ય શ્રીલક્ષ્મીનૃસિંહાષ્ટોત્તરશતદિવ્યનામસ્તોત્રમન્ત્રસ્ય 
શ્રીનારાયણ ઋષિઃ । શ્રીનૃસિંહો   દેવતા । અનુષ્ટુપ્ છન્દઃ ।
શ્રીનૃસિંહપ્રસાદસિદ્ધ્યર્થે   જપે વિનિયોગઃ ।
ૐ શ્રીનૃસિંહઃ   પુષ્કરાક્ષઃ કરાલવિકૃતાનનઃ ।
હિરણ્યકશિપોર્વક્ષોવિદારણનખાઙ્કુશઃ॥ ૧॥
પ્રહ્લાદવરદઃ શ્રીમાનપ્રમેયપરાક્રમઃ ।
અભક્તજનસંહારી ભક્તાનામભયપ્રદઃ॥ ૨॥
જ્વાલામુખસ્તીક્ષ્ણકેશસ્તીક્ષ્ણદંષ્ટ્રો  ભયઙ્કરઃ॥
ઉત્તપ્તહેમસઙ્કાશસટાધૂતબલાહકઃ॥ ૩॥
ત્રિનેત્રકપિલઃ પ્રાંશુ સોમસૂર્યાગ્નિલોચનઃ ।
સ્થૂલગ્રીવઃ પ્રસન્નાત્મા જામ્બૂનદપરિધૃતઃ॥ ૪॥
વ્યોમકેશઃ પ્રભૃતિભિસ્ત્રિદિવેશૈરભિષ્ટુતઃ ।
ઉપસંહૃતસપ્તાર્ચિઃ   કવલીકૃતમારુતઃ॥ ૫॥
દિગ્ગજાવલિદર્પઘ્નઃ કદ્રૂજવિષનાશનઃ ।
અભિચારક્રિયાહન્તા બ્રહ્મણ્યો ભક્તવત્સલઃ॥ ૬॥
સમુદ્રસલિલત્રાતા હલાહલવિશીર્ણકૃત્ ।
ઓજઃ પ્રપૂરિતાશેષચલાચલજગત્ત્રયઃ॥ ૭॥
હૃષીકેશો જગત્ત્રાણઃ સર્વગઃ સર્વકામદઃ ।
નાસ્તિકપ્રત્યયાર્થાય દર્શિતાત્મા   પ્રભાવવાન્॥ ૮॥
હિરણ્યકશિપોરગ્રે સભાસ્તમ્ભસમુદ્ભવઃ ।
ઉગ્રાગ્નિજ્વાલમાલી ચ સુતીક્ષ્ણો ભીમદર્શનઃ॥ ૯॥
દગ્ધાખિલજગજ્જંન્તુકારણં  જગતામપિ ।

આધારઃ સર્વભૂતાનાં ઈશ્વરઃ સર્વહાટકઃ॥ ૧૦॥
વિષ્ણુર્જિષ્ણુર્જગત્ધામબહિરન્તઃ   પ્રકાશકઃ ।
યોગિહૃત્પદ્મમધ્યસ્થો યોગો યોગવિદુત્તમઃ॥ ૧૧॥
સ્ત્રષ્ટા હર્તા જગત્ત્રાતા વ્યોમરૂપી જનાર્દનઃ ।
ચિન્મયઃ પ્રકૃતિઃ  સાક્ષી ગુણાતીતો ગુણાશ્રયઃ॥ ૧૨॥
મખવિચ્છેદકૃત્કર્તા  સર્વપાશવિદારકઃ ।
વ્યક્તાવ્યક્તઃસ્વરૂપો યઃ સૂક્ષ્મસદસદાત્મકઃ॥ ૧૩॥
અવ્યયઃ શાશ્વતોઽનન્તો વીરજિત્પરમેશ્વરઃ ।
માયાવી મરુદાધારો નિમિષોઽક્ષર એવ ચ॥ ૧૪॥
અનાદિનિધનો નિત્યઃપરબ્રહ્માભિધાયકઃ ।
શઙ્ખચક્રગદાશાર્ઙ્ગ  પ્રકાશિતચતુર્ભુજઃ॥ ૧૫॥
પીતામ્બરધરઃ સ્રગ્વી કૌસ્તુભાભરણોજ્વલઃ ।
શ્રિયાદ્ધ્યાસિતવામાઙ્ગશ્રીવત્સેન  વિરાજિતઃ॥ ૧૬॥
પ્રસન્નવદનઃ શાન્તો લક્ષ્મીપ્રિયપરિગ્રહઃ ।
વાસુદેવો મહાદેવો વાક્યપુષ્પપ્રપૂજિતઃ॥ ૧૭॥
ઉદ્યુક્તાહવહુઙ્કારભીષિતાખિલદિઙ્મુખઃ ।
ગર્જન્વીરાસનાસીનઃ કઠોરકુટિલેક્ષણઃ ॥ ૧૮॥
દૈતેયક્ષતવક્ષોઽસૃગાર્દ્રીકૃતનખાયુધઃ ।
અશેષપ્રાણિભયદઃ પ્રચણ્ડો દણ્ડતાણ્ડવઃ॥ ૧૯॥
નિટિલસૃતઘર્મામ્બુસમ્ભૂતજ્વલિતાનનઃ ।
વજ્રસિંહો   મહમૂર્તિર્ભીમો   ભીમપરાક્રમઃ॥ ૨૦॥
સ્વભક્તાર્પિતકારુણ્યો   બહૂક્તો બહુરૂપધૃક્ ।
એવં અષ્ટોત્તરશતં નામ્ના નરસિંહરૂપિણઃ  ॥ ૨૧॥
નરકેસરિણા દત્તં સ્વપ્ને શેષાય ધીમતે ।
આયુરારોગ્યસમ્પત્તિઃ પુત્રપૌત્રપ્રવર્ધન॥ ૨૨॥
ઇતિ શ્રીબ્રહ્માણ્ડપુરાણે શ્રીનૃસિંહાષ્ટોત્તરશતનામસ્તોત્રં   સમ્પૂર્ણમ્ ।

